
Angni ka-sara mesrangko nirikgiparang aro pilak kim-kim ong-e local mondolio bebera-ragiparang
Isol saksangipaoni, Pagipana Degipana aro Gisik Rongtalgipani bimingo, Amen +
Pikak kattarangko see janapna skang, ia chittiko na-simangna seatna gita man-anian angna mairongpil-e
katchan kusini ong-a. Indake na-simangni gisikni pagipa aro mondoliko nirokna gita angko Isolni daitoko
on-anira angni na-simangna pagipa ong-ani gamchatanian ong-a. An-chingni Christian bebera-baanirangko
skanggipa chasongoni a-chenganiko niatgenchim ong-ode Bishoprang aro fatherrangni mesrangna chttiko
seatanirangko nikatna gita man-a aro ua chttirango da-alonaba ripinganiko nikna gita man-a. indake ua
chittirangchin mondolirangna bilakataniko man-a, an-ching ua chittirangoniko niatgenchim ong-ode
mondolio maiko dakna gita jatgitel man-a aro maiko dakna gita man-ja ui-na man.a; an-ching Kristoni be-enko
gisik ra-a, an-ching Kristoko ja:rikon mondolikoba ja‘rika, Jean pilakan skotong ong-a.

Jedake St, Cyrian aganaha:

“Jerangan mondolini skotong ong-anio mondolini skotong dongja, uamango Isolonirangan Pagipa Isolna
dongja.”

Mondolini Calender

See rakibanirangan mondolini calender ong-e mondoliko bilakata, uni gimin an-chingni janggi tanganio
kristoko mongsonggipa ong-e janggi tanganian ong-a; indake janggi tanganian ja sal bilsirango gisikni gita
janggi tanganiko baririkrikataniona ra-bara. Mondolini dakna nanggipa calenderrangko jarike manianion
an-chingko kristo baksa chapchap ong-aniona ra-bae jokataniona ra-bara aro an-chingni manina
nanganirangko manie an-chingna dakmesoke mesokanggipa rongtalgipa pagiparangko ja-kolko jarike
dakanian an-chingko toksan ong-ata aro rongtalgipa janggi tanganiona dilangniko man-a.

Jedake St, Basil the Great an-chingna gisik ra-ata:

“Mondolini an-chingko manina dakna nanganirangko dakna didianiko on-aniara an-chingna boja ong-ja,
indiaba iarangan an-chingni ka-tongrangko mangrake Isolona dilanganisan ong-a.”

St, John Chrysostom, an-chingna mikgrakbatanina didianiko on-a:

“Hai an-chingni mondolini dakna nanggipa manianirangko mikchepe ra-jana, maina an-ching uarangchin
gisikni gita dal-rorona dilanganiko on-a.”

Uni gimin angni ka-sarang, Isolo pangnan chapchap ong-e janggi tangna gita pilak mondolini dakna nanggipa
manianirangko gipake janggi tanggiparang ong-na.

Gitalgipa bilsini Liturgical

Believers Eastern Church gitalgipa liturgical-ona re-bana gita tariengaha aro uan 2 November 2025 tarikoni
a-bachenggen. Indake gitalgipa lectionary aro liturgical ki-tapko na-simang sakantian man-gen.



Be-beragiparangna didianiko on-ani

e Nanggipa bi-bo: Na-simangni mondolioni kamaloniko bi-bo. Na-simangni nokdangrango
nokdangantian kingprakna dongna nangchongmota aro uko jinmani nikrakgipa biapo sitee donbo.

e Poraibo: Nang-ni nokdang baksa on-gimin calendar gita ja-rikbo. Easter gita dake pilak manina
nanganirangko segate ra-bo, jekai Kallimani maniani aro dingtang dingtang nangchongmotgipa
manianirangko name manina gita man-gen.

e Dakna gita tarie dongbo: Kalimani maniara an-chingni mondolio mongsonggipa maniani ong-a. la
bi-aniko pilak local mondolirangan mongsonggipa ong-e ra-bo. Indake ia manio okumuchakaniko
dakna gita ge-etanirangko ja-rikbo- be-en aro na-tokrangko cha-nabe, phone jakkalanirangko
kumiatbo aro nangchongmotgipa busturangko koros ka-ana agre koras ka-nabe, indake korosrangko
kumiate cholgri apgri dakgiparangna jaksrame dakchakaniko dakbo. Una agreba sal 40 ia
kalimanirangko manina gita an-tangtangko tarie gisikni gita dalrorona taribo aro nang-ni iako
maniengon maiaba nang-na dakchakna nangani donggenchimode nang-ni Kamalo sing-e ra-bo.

e lako dakna gita skigrikgrike on-bo: Mondolini calenderko ja-rikna gita nang-ni bi-sarangna skibo.
Uamang poraie ba kamrangko ka-e chel-gipa biapo donggenchimoba, uamangkoba ia kalimani
maniako dakchina didianiko on-bo. Bi-sarangara an-chingko ma-gipa pagipako nirikkie ja-rikgipa
ong-a; uni gimin an-ching uamangna dilmesokgipa aro tangmesokgipa ong-na nanga. larangna
re-baenggipa chasongrangona an-chingni dakmesokanian Isolni an-chingna on-gimin daito ong-a.

Kamalrangna didianiko on-ani

e Na-a mes nirikgipa ong-bo: Name mikgaoe nang-ni mondoliko calenderni gita ja-rikna dilbo aro
name janggi tangmesokbo. Unosa na-a maikai janggi tanga ukon nang-ni mesrang nang-kon nie
ja-rikgen.

e Calenderko kingkot ja-rikbo: Pilak manianirang aro okumu chake manirangko dingtang dingtang
kamrangchi aro tombimonganirangchi pasike galchanggija manibo. Indake calender aro liturgy aro
pilak nanggipa busturangko an-ching mondolini skotong na-simangna synod on-atgen.

¢ Na-a ka-oksie skie ra-bo: Na-a maikoba ui-ja ong-ode, nang-ni diocesan Bishop-o aro diocesan vicar-
o sing-e ra-bo. Pangnan nang:-ni ui-gimino pangchaknabe, skie ra-gipa ong-bo.

e Lectionary-ko jakkalbo: Lectionary-ko name dake Isolo bi-an baksa tariaha. Jak jak dake
pangchakanirangko done tariaha, jedakode an-chingni bebera-giparang Kristochi miksonga gnang
aro Rongtalgipa mondolini dakrikrikbaenggipa nama dakbewalanirango dal-rorona gita man-gen. ia
pilakkon kingkot dakbo.

Angni ka-sarang, Gitel Jisu, Uni Dal-gipa Kamal ong-e bi-anio, Ua aganaha, “Gitel bebeo uamangko
rongtalatbo” (John 17:17-19) ---lan an-chingni mangsongniko A-gilsako gisik ra-ata: Indake gisik pil-anio
sronge jokani ramaona re-na dilaniko man-e Isol gita ong-baa. A-gilsako dakmajonirangara nang:-ni
chanchianirangna baten bilakbata, uni gimin an-ching kim-kim ong-e Isolo chadengjaode a-gilsaknirangan
chingko Isoloniko aro Rongtalgipa mondolioniko salanga. Uni giminsa St, Paul an-chingna mikgrakataniko
on-a: “A-gilsaknirang baksa bakrimnabe” (Romrangna 12:2) Uni gimin an-ching iako an-tangni sikao dakna
man-ja; an-ching dakchakaniko nanga. Uni giminsa mondoliko rikdilchenggipa mondolini pagiparang
calenderko dake mondoliko re-dilna gita calendar tarie on-a --- uni gimin chongmot dilaniko man-na gita
Isolni songnokchiko mikaoe nibo, jean re-bana sienga.

Pagipa Degipa + Gisik Rongtalgipa, Saksanon Sakgittamgpa, nang-ni ka-tongko aro mikgronko ui-aniko
on-china, jedakode Isolni namnikanio salanti dalrorona gita man-gen, aro pilak an-chingni janggi tangani
gimin pangna rongtalgiparang Isolo molmolchakchina, jedakode pagitchamrangni olakionio mondoliko rike
olakie janggi tangna mang-gen, da-o aro pangnajolnan, + Amen.

